Aalisarnermut, Piniarnermut Nunalerinermullu Naalakkersuisoq

Medlem af Naalakkersuisut for Fiskeri, Fangst og Landbrug

Inatsisartunut ilaasortat Siverth K. Heilmann aamma Knud Kristiansen, Atassut.
/ Maani

Sinerissami ganittumi aalisartunut ESU pulje-mik assingusumik pilersitsiniarneq
Naalakkersuisut sumut killissimanerannik § 37 malillugu apeqqummut nr. 076-
2012-imut akissut.

Inatsisartut Suleriaasianni § 37 naapertorlugu apeqqutigivasi sinerissami qanittumi aa-
lisartunut ESU pulje-mik assingusumik pilersitsiniarnermi Naalakkersuisut sumut killissi-
manersut. Apeqqut uannit akinegartussanngorlugu innersuussutigineqarpoq.

1. Naalakkersuisusunut apeqqut:
Sinerissamut qanittumi aalisartut ESU pulje-mik assingusumik pilersitsiniarneq sumut
killinnersoq? Suliallu ersarissarneqarnisaa Naalakkersuisunut kissaatigaarput.

Akissut:

Siullarpaamik taassavara Naalakkersuisut arlaleriarlutik Atassummut apeqqutigisarsim-
ammassuk “ESU pulje-mik assingusoq” qanoq isumagartinneraat. Naalakkersuisut suli
tassunga erseqqgissaassummik tigusaqarsimanngillat. Taamaattoq apeqqutersi ima
akissavara:

Naalakkersuisut 2012-imut Aningaasanut Inatsisissatut siunnersuummi, Inatsisartullu
akuerisaanni, siunnersuutigaat ukiut sisamat tulliuttut ingerlaneranni 133 mio. kr.-it sin-
erissap qanittuani aalisarnermut illikartinneqarssasut. Aningaasaliissutit taakku sine-ris-
sap ganittuani aalisartunut periarfissiipput angallammik nutaamik pisinerminni akiata
40%-ia tikillugu tapiissutisisinnaanissaaminnut. Aningaasaliissutit taakkuttaaq atorlugit
sinerissap ganittuani aalisartut periarfissaqarput aalisariutimik pisoqgalisut isaterneqarn-
issaannut tapiissutinik pisinnaanissaminnut.

Naalakkersuisut aammattaaq misissorniarpat ESU-mut inatsisit allanngortinnegarsin-
naanerat UKA 2012-imut sagqgummiunneqarsinnaasoq. Inatsisit allanngortinnegarsin-
naanerannut pingaarnertut isiginiarneqassalluni akiitsunik isumakkeerfiginnissinnaanis-
saq, pingaartumik aalisartut utoqqalisut eqgarsaatigalugit.

2. Naalakkersuisunut apeqqut:

Aalisartutogarsuit 60-sinik qagisilaarsimasut, sulilu ukiorpassuarni aalisartutut piniar-
tutullu inuussutissarsiorusuttut, inuussutissarsiutigalugu umiatsiaarartaarnissamut sooq
piffiit ilaanni mattunneqarpat?

Akissut:

Naalakkersuisut aalisartutoqarsuarnut 60-inik qagisilaarsimasunut inuussutissarsiuti-
galugu umiatsiaaqgamut tapiissutinik tunisisinnaanngillat, Inatsisartut Aalisarnermik pini-
arnermillu inuussutissarsiutillit inuussutissarsiornerannik siuarsaaneq pillugu Inatsisartut

peqqussutaat nr. 10, 20. november 2006-immersoq akuersissutigigamikku aalisartunut
60-inik ukioqalereersimasunut periarfissaq taanna atortikkusunngimmassuk, tak.
peqqussutip § 6-ia ima allassimasoqartoq;:

“Qinnuteqartoq, inuussutissarsiutigalugu nutaamik umiatsiaarartaarniarnermini, § 5 mal-
illugu imaassaaq: 1) 18-it 60-illu akornanni ukiogassalluni, aamma 2) tapiiffigineqarn-
issamik ginnuteqarnini ukiunik marlunnik siogqullugu inuussutissarsiutigalugu piniartutut
aalisartutulluunniit allagarserneqarsimassalluni ginnnutegarnermilu nalaani taama alla-
gartagartussaaluni.”

Inussiarnersumik inuulluagqusillunga
Med venlig hilsen

Ane Hansen

